
«Հայաuտանի Հանրապետության կառավարության և Լիբանանի Հանրապետության կառավարության միջև շրջակա միջավայրի բնագավառում համագործակցության մասին» Փոխըմբռնման հուշագրի կնքման նպատակահարմարության վերաբերյալ

«Հայաuտանի Հանրապետության կառավարության և Լիբանանի Հանրապետության կառավարության միջև շրջակա միջավայրի բնագավառում համագործակցության մասին» Փոխըմբռնման Հուշագիրը հիմք կհանդիսանա երկու երկրների միջև շրջակա միջավայրի պահպանության բնագավառում համագործակցություն հաստատելու համար:  Լիբանանի Հանրապետության հետ համագործակցությունը բնապահպանության ոլորտում հնարավորություն կստեղծի ծանոթանալ և լավագույն փորձի փոխանակում կատարել երկու երկրների փորձագետների միջև երկուստեք հետաքրքրություն ներկայացնող բնապահպանության խնդիրների շուրջ:


Երկու երկրների համար առաջնային բնապահպանական խնդիրներ են հանդիսանում կենսաբազմազանության, կլիմայի փոփոխության, հողերի պահպանության, ինչպես նաև բնական ռեսուրսների` հատկապես ջրի բնական օգտագործման հարցերը: Ուստի, իրատեսական է համագործակցությունը երկու երկրների միջև նշված խնդիրների լուծման և մեթոդոլոգիական փորձի կիրառման փոխանակման ասպարեզում: Համագործակցությունը կարևորվում է նաև թափոնների կառավարման, շրջակա միջավայրի վրա ազդեցության գնահատման փորձի փոխանակման և այլ բնապահպանական խնդիրների համատեղ լուծման համար:


ՀՀ բնապահպանության նախարարությունը նպատակահարմար է համարում «Հայաuտանի Հանրապետության կառավարության և Լիբանանի Հանրապետության կառավարության միջև շրջակա միջավայրի բնագավառում համագործակցության մասին» Փոխըմբռնման հուշագրի կնքումը:
